
Pactes de mariage d'entre esquie
et gaye

Au nom de dieu soit sachent tous presans et advenir
que cejourduy quatriesme du mois de febvrier an mil six
cens dix appres midy au lieu de bondigous et dans la
mai(s)on d'anthoine gay dit carnette au viscomte de villemeur
diocese de montauban et seneschaucee de th(ou)l(ouse) soubz le regne
de n(ot)re souverain prince henry quatriesme de ce nom par
la grace de dieu roy de france et de navarre devant moy
not(aire) et tesmoings baz nommes constitues en leurs personnes
pierre esquié filz d'au(tr)e pierre laboreur de sainte raffine
au viscomte de villemeur d'une part et anthoinette
gaye filhe de feu george et de marie mestresse
habitante du lieu de bondigoux d'au(tr)e lesquelles
parties faisant ce que s'ensuit de l advis et [con]seil sçavoir
led(it) esquie d'au(tr)e pierre esquie son pere illec p(rese)nt et a ce
f(air)e l( )authorisant / et lad(ite) anthoinette gaye dud(it) anth(oine)
gay dit carnette son oncle e(t )tuteur aussy illec p(rese)nt et a ce
f(air)e l( )authorisant de leur bon gre ont faictz et
accordes les pactes de mariage que s( )ensuivent

premierement est pacte que lesd(its) pierre esquie jeusne
et susdite anthoinette gaye de l( )advis des susd(itz et au(tr)es
leurs parens et amis seront tenus comme promettent
se prendre reciproquement en mariage et icelluy
solemniseront en face de sainte mer eglise catholicque
appostolicque romaine a la premiere requi(siti)on de l'une
d'icelles cessant tout legitime empechement les nonces
publiees pour supporta(ti)on des charges duquel mariage
demeure accorde que led(it) anthoine gay carnette au nom
et comme tuteur de lad(ite) anthoinette sa niepce de gre
a constitue et constitue en dot et verquiere a icelle gay
et aud(it) esquie futeur espoux p(rese)nz et acceptans savoir est
la somme de deux cens cinquante livres t(ournoi)z une coitte ung
cuissin avec quarante livres plume une couverte blanche
du presant pais cinq linceulz de lin et neufz deux
robbes l'une drap noir de paris et l'au(tr)e drap violet cramoisin
et une caisse savoir la somme de cinquante livres du
sien propre et le surplus pour pareilhe constitu(ti)on a lad(ite)
gaye faicte par led(it) feu george gay par son dernier et valable
testament retenu par m(aîtr)e jean de port not(aire) de belle serre le
vingt troysiesme jour du mois de decembre an mil cinq cens



nonante huict sur tant moings de laquelle constitu(ti)on lesd(its)
esquiers pere et filz tous deux ensemble l un po(ur) l au(tr)e et soliderement
confessent avoir prins et( )receu la somme de septante
deux livres t(ournoi)z la coitte cuissin avec plume la couverte les
cinq linceulz et la robbe drap noir au moien de pareilhe
somme susd(ites) coitte cuissin couverte linceulz et robbe ]contenus[
qu'icelluy esquié pere demeure debiteur et obligé envers
led(it) gay par le precedent contract retenu par moy n(otai)re
un peu avant le presant si qu'ilz en demeurent
contantz comme font aussi de la somme de trante
livres t(ournoi)z qu'icelluy gay carnette leur a illec reallement

payee en quartz d'escus et doutzains receue e(t )retiree
par led(it) esquie pere de( )laquelle et de la susdite faisant
en universselle la somme de cent deux livres t(ournoi)z ce sont
contantes et promis aud(it) gay la luy allouer e(t )tenir en
[comp]te lacquelle et au(tr)es choses receues au moien que dit est
lesd(its) esquiers pere e(t )filz recognoissent mettent et assignent
a lad(ite) gaye p(rese)nte et estipullant en et sur tous et chacuns
leurs biens p(rese)ns et advenir po(u)r luy estre le tout restitue
ou aux siens avec l( )augment de lad(ite) somme caz de
restitu(ti)on advenant suivant la coustume generalle du p(resen)t
pais a la quelle les parties disent traicter leur p(rese)nt mariage
et moiennant ce led(it) gay aud(it) nom [con]sent que le susd(it)
precedent contract en ce que contient debte et obliga(ti)on en
sa faveur soit et demeure pour cancellé e(t )resoleu et po(u)r
le surplus a son entier / et le restant de lad(ite) [con]stitu(ti)on
dotalle qu( )est cent quarante huict livres t(ournoi)z une robbe
drap violet cramoysin et susd(ite) caisse led(it) anthoine gay
aud(it) nom et sien propre sera tenu comme promet paier
ausd(its) esquiers pere e(t )filz par la prochaine feste de la
magdaleyne # a peyne de respondre de toutz despens domages
et intherestz a la charge par iceulx esquiers de recognoistre 
le tout en et sur tous et chacuns leurs biens a mesure qu'ilz
recevront paiement / et moiennant ce et le [con]tenu
au presant [con]tract lad(ite) gaye et susd(its) esquiers pere et filz
promettent de ne jamais rien plus demander sur les
biens et heredite dud(it) feu george gay aud(it) anthoine en
aucune façon et maniere que ce soit reservé future succession
les p(rese)ns pactes les parties promettent garder et n( )y contrevenir
obligeant po(u)r l'observa(ti)on d'iceulx tous et ch(ac)uns leurs biens
etc submis etc renon(çant) etc jure p(rese)ns pie(rre) cap de rain beau fre(re)
aud(it) esquie pere habitant de villebrumier / gailhard gay fustier

gabriel molinier forgeron / m(aîtr)e pierre ychié p(rest)bre et vicaire
de bondigoux / anthoine ratier praticien habitant de vill(emu)r



soubzsignes lesd(its) ychier et ratier les parties et au(tr)es tesmoings
ont dit né sçavoir, et moy ^# et po(u)r la feste des nopces
la somme de vingt livres paiable le jour de la solemnisa(ti)on
dud(it) mariage le tout.

                                                Ratier, p(rese)nt

Ichier, p.bre

                                            Pendaries not(aire)

Mentions marginales

L an mil six
cens dix neuf et
le huictiesme jour du
moys de septembre
avant midy dans ma
boticque a vill(emur) etc
regnant louys etc
constitué en sa [per]sonne
le susd(it) pie(rre) esquie
filz laboureur de
sainte raffine procedant
po(u)r et au nom de lad(ite)
anthoinette gaye sa
femme absente et po(u)r
laquelle ce faict fort
a peyne de respondre
de tous despens
domaige et intherestz
lequel de son plein
gré a reallement
receu de m(aîtr)e anthoine
gay praticien son
beau fre(re) stipullant
et acceptant la
somme de cinquante
livres t(ournoi)z en pistolles
d'or au coing d'espaigne
quartz d'escus et au(tr)e
bonne monoye par
moy no(tai)re et ce po(u)r
toutz droitz et actions
generallement quelconques
q(ue) lad(ite) gaye pouvoit
prethendre sur les
biens et heredite de
feue marie mestresse
sa mere soit par
le moyen de la



susd(ite) constitu(ti)on
ou autrement en

quelle forme que 
ce feust a lad(ite)
somme licquides
de lacquelle somme
s'est contanté et
a quitté et quitte led(it)
gay son beau fre(re)
de toutz au(tr)es droitz
q(ue) lad(ite) gaye pouroit
prethendre sur ses
biens soit a( )cause
de lad(ite) [con]stitu(tion) ou
au(tre)ment [con]sernant
lad(ite) feue mestresse
avec promesse de
n'en jamais rien
plus demander ny
permettre estre demander
laquelle susd(ite) somme
de cinq(aun)te livres tant
led(it) pie(rre) esquié q(ue)
jean esquie son
fre(re) aussy illec p(rese)nt
tous deux ensemble
et soliderement ]de[
renoncant [par] expres
au benefice de discu(ssion)
ont recognu a
lad(ite) gaye absente led(it)
m(aîtr)e anth(oine) gay
son fre(re) p(ou)r elle
stipullant et acceptant
en et sur tous et ch(ac)uns
leurs biens p(rese)ns
et advenir po(ur) luy
estre restitue ou
aux siens le cas
de restitu(tion) advenant
obligeant a ses( )fins
leurs d(its) biens etc
submis etc ren(onçant) etc
jure p(rese)ns
barthelemy dupene
anth(oine) mathieu de vill(emur) non signes qu'on(t) dit ne scavoir ensemble
lesd(its) esquies et led(it) gay c'est soubz(sign)e avec moy n(otaire)

Gay, p(rese)nt                          Pendaries, not(aire)

